
пестицид юборилган кундан 5, 10, 20, 30, 40 ва 50 кун ўтгандан кейин аниқланди. 

Жигар намуналаридаги галоксифоп-Р-метилни миқдорий таҳлили учун ВЭЖХ 

МС (6420 TripleQuadLC/MS (AgilentTechnologies, USA) қурилмасидан 

фойдаланилди. Галаксифоп-Р-метил билан заҳарлантирилган каламуш жигарини 

APCI (Atmospheric-pressure chemical ionization) усули ёрдамида ацетонитрил 

билан экстракция қилинди.  

Галаксифоп-Р-метил билан заҳарланган каламушлар жигаридаги қолдиқ 

пестицидларнинг миқдорини аниқлаш учун хроматография таҳлил ўтказилди. 

Олинган натижаларга кўра, заҳарланишдан кейинги 5-кунида қолдиқ 

пестициднинг энг юқори концентрацияси аниқланиб, каламушлар жигари 

намуналари хромотограммаларида 1 грамм намунага нисбатан ўртача 

галаксифоп-Р-метилни қодиғи 0.0174 мкг/г ни ташкил этди. Тажрибанинг 10-

кунида жигари намуналаридаги галаксифоп-Р-метилни қодиғи 0.00159 мкг/г ни, 

20-кунида 0.000179 мкг/г ни, 30-кунида эса қолдиқ пестицид миқдори кескин 

камайган бўлиб, 0,000128 мкг/г ни ташкил этди. Тажрибаларда каламушларга 

юборилган галаксифоп-Р-метил 40-кунларга келиб организмни секинлик билан 

тарк этиши аниқланди ва жигар намуналарида пестицид қолдиғи аниқланмади.  

 

КАЛАМУШ ЖИГАР МИТОХОНДРИЯСИ НАФАС ОЛИШИ ВА 

ОКСИДЛАНИШЛИ ФОСФОРЛАНИШ ЖАРАЁНИГА ГОССИТАН 

ПОЛИФЕНОЛИНИНГ ТАЪСИРИ 
 

Позилов М.К., Толлибоева Ф.Т., Махмудов Р.Р. 
 

Мирзо Улуғбек номидаги Ўзбекистон Миллий университети  

ЎзР ФА Биоорганик кимё институти 
 

Митохондрия ҳужайраларнинг «энергетик генератори» ҳисобланиб, бу 

органеллада АТФ синтез бўлиш механизми П.Митчеллнинг хемиосмотик 

назариясида асослаб берилган. Хемиосмотик назарияга мувофиқ, АТФ синтези 

митохондрияда мембрана потенциали (Δψm) мавжудлиги туфайли амалга ошади. 

Электрон ташиш занжирида субстратларнинг кислород таъсирида оксидланиши 

ва электрон жуфтликларининг митохондрия ички мембранасида электрокимёвий 

градиент юзага келтириш учун протон насоси томон узатилиши амалга ошади. 

Митохондрия мембранасида протон градиентининг сақланиши ҳужайра учун 

ҳаётий муҳим жараёнлардан бири ҳисобланади. Митохондияда оксидланишли 

фосфорланиш (ОФ) натижасида синтезланиб турадиган АТФ нафақат 

митохондрияни балки ҳужайрадаги муҳим функцияларни энергия билан 

таъминлаб туради. Ўсимликлардан ажратиб олинган кўплаб бирикмалар 

митохондрия энергетик тизимига таъсири қайд этилган. Кўплаб антиоксидант 

бирикмалар митохондрияда ОФ уйғунлигини ошириб АТФ синтезига самарали 

таъсир этади. Ана шундай бирикмалардан бири Gossypium hirsutuim ўсимлигидан 

ажратиб олинган госситан полифенолининг жигар митохондрияси нафас олиши 

ва оксидланишли фосфорланиш жараёнига таъсири ўрганилмаган.  

Ишнинг мақсади. Госситан полифенолининг каламуш жигар 

митохондрияси ОФ жараёнига таъсирини ўрганишдан иборат. 

Тажрибалар зотсиз, вазни 180-200 гр бўлган оқ каламушларда олиб борилди. 

Каламуш жигар митохондриялари дифференциал центрифугалаш Шнейдер 

усули бўйича ажратилди. Митохондрияларнинг нафас олиш тезлиги ва ОФ 

полярография усули ёрдамида, 26˚С ҳароратда ўлчанди. Митохондрияларнинг 

нафас олиш тезлиги, нафас назорати (НН) ва АДФ/О қийматлари Чанс усули 

бўйича аниқланди. Митохондриядаги оқсил миқдори Лоури усулининг Петерсон 

модификациясида аниқланди 

Тажрибаларда, каламуш жигари митохондрияси ФАДга боғлиқ субстрат– 

сукцинат оксидланиши ва ОФ жараёнига госситаннинг 20, 40 ва 60 мкМ 

концентрациялари таъсири ўрганилди. Инкубация муҳитида госситаннинг 20 

мкМ концентрация мавжуд бўлганда V3 ҳолатда митохондрия нафас тезлигини, 

назоратга нисбатан, 14,4±1,1% га ингибирлаши, V4 ҳолатда эса назоратга 

нисбатан сезиларли ўзгариш аниқланмади. Аммо инкубация муҳитида 

госситаннинг концентрациясини 40 мкМ оширилганда V3 ҳолатда 

митохондриянинг нафас олиш тезлиги назоратга кўрсаткичига яқинлашган 

бўлса, 60 мкМ да эса назоратга нисбатан 7,5±0,3% га фаоллашганлиги қайд 

этилди. Митохондрия нафас олиш тезлигининг V4 ҳолатида госситаннинг 40 ва 

60 мкМ концентрацияси назоратга нисбатан 6,1±0,2% ва 9,8±1,0% 

фаоллашганлиги аниқланди. Демак инкубация муҳитида полифенол бирикмани 

концентрацияси ортиб бориши билан митохондрия нафас олиши жадаллашди. Бу 

V3 ҳолатда яққол намоён бўлган бўлса, V4 ҳолатда назоратга нисбатан катта 

ўзгариш кузатилмади.  

Митохондрия Чанс бўйича нафас назорати ва АДФ/О қиймати госситаннинг  

20 мкМ таъсирида назоратга нисбатан камайган бўлса, 40 мкМда нафас 

коэффициенти ҳамда АДФ/О кўрсаткичи қайта тикланиб назоратга яқинлашди. 

Госситаннинг 60 мкМ концентрацияси митохондрия нафас назоратини қайта 

тўлиқ тиклаган бўлса, АДФ/О қиймати эса назоратдан ҳам бироз ошганлиги қайд 

этилди. Демак госситан полифеноли кичик 20 мкМ концентрацияда жигар 

митохондрияси оксидланишли фосфорланишни қисман ажралиши бошлайди. 

Аммо 40 ва 60 мкМда эса оксидланиш ва фосфорланишни ўзаро уйғунликда 

функционал фаоллигини намоён этиши мумкин.  

 

ДЕТЕКЦИЯ МУТАЦИЙ В ГЕНАХ, АССОЦИИРОВАННЫХ  

С ГАПЛОТИПАМИ ФЕРТИЛЬНОСТИ КРС ГОЛШТИНСКОЙ ПОРОДЫ 
 

Романишко Е.Л., Киреева А.И., Михайлова М.Е. 
 

ГНУ «Институт генетики и цитологии НАН Беларуси, Республика Беларусь 

LenaRamanishko@mail.ru 
 

Основная часть поголовья КРС в Республике Беларусь, приходится на долю 

молочного скота голштинской и голштинизированной черно-пестрой пород. В 

связи с интенсивной селекцией, направленной на увеличение молочной 

